
       -         SISTEMASINING O‟ZAROFAZAVIY 

MUNOSABATLARINI TADQIQ QILISH 

 

TKTI ning “AFKK”  dots. Alixonova Z.S. 

TKTIbak.Ahmadov A.U. 1-20 gr. 

 

Magniy aluminat va magniy ferritdan hosil bo‟lgan sistemalar asosida 

ko‟plab izlanishlar olib borilgan. Biroq, adabiyotlarda magniy ferritning fizik-

kimyoviy xossalari va hosil bo‟lish reaksiyalari haqida faqatgina qisqa 

ma‟lumotlar berilgan. Bu birikmalarning hosil bo‟lish reaksiyalari va yuqori 

temperaturalarda kechadigan jarayonlarini o`rganish zarur. 

       -        ikkilamchi sistemasi                 uch 

komponentli sistemaning binar qirqimi deb adabiyotlarda ko‟rsatib o‟tilgan. 

Lekin izlanishlarda ushbu sistemaning yuqori temperaturadagi sohasi, qattiq 

eritmalarning hosil bo‟lishi va turi o‟rganilmagan. Mazkur ilmiy ishda 

o‟rganilayotgan        -         sistemasining fazalararo munosabatlari 

diagrammasi va termik barqarorligi bo‟yicha izlanishlar olib borilgan. Bu 

sistemaning boshlang‟ich moddalari magniy monoalyuminat va magniy 

monoferrit izosturukturaviy tuzilishga ega bo‟lib ularning kristall 

panjaralaridagi kationlarning taqsimlanishi:   [ ]   
[ ]      [ ]   

[ ]   , bunda 

kation      . 

Ilmiy ishda        -         binar sistemaning ko‟pgina natijalari 

keltirib o‟tilgan. Bu natijalar esa bir komponent boshqasida eritilgan shu qattiq 

eritmalarning hosil bo‟lish sharoitlarini aniqlash, ularning suyuqlanish 

harorati va xarakterlarining o‟zgarishini kuzatish imkonini beradi. Bundan 

tashqari, strukturaviy o‟xshashlikdagi izomorf hodisalar nuqtai nazaridan bir 

qator savollarga javob beradi. Ushbu sistemani o`rganish uchun zarur 

namunalarni quyidagicha tayyorlanadi. Avvalo, qattiq fazali kuydirish usulida 

magniy alyuminati (alyuminiy – magniyli shpinel) va magniy ferriti 

(ferromagniyli shpinel) sintez qilindi. Sistema chegara sohasidagi birikmalarni 

sintez qilishda boshlang‟ich komponentlar sifatida t.u.t.(“tahlil uchun toza”) 

markadagi magniy, temir (III) oksidi hamda alyuminiy oksidlari ishlatildi. 

Oksidlardan stexiometrik tarkibli aralashmalar tayyorlab, ularni yaxshilab 

aralashtirib, diametri 20 mm, balandligi 10 mm bo‟lgan tabletkalar presslab 

olindi, so‟ngra silit qizdirgichli elektr pechida yuqori temperaturada termik 

ishlov olib borildi. Birikmalar sintezi 1500 C temperaturada olib borildi. Oxirgi 

haroratda magniy ferriti uchun chidamlilik davomiyligi 5 soatni magniy 

alyuminati uchun esa 5 soat oraliqlar bilan hisoblaganda 20 soatni tashkil etadi 

(qizdirish boshlangandan 5 soat o‟tgach elektr pechidan namunalar olingan, 

tozalangan va tabletkaga aylantirilgandan so‟ng yana qayta o‟sha sharoitga 

kuydirish uchun qo‟yilgan ). 

Rentgenografik va mikroskopik usullar orqali olingan natijalar yuqoridagi 

namunalar bir fazali ekanligini tasdiqladi. Avval sintez qilingan magniy 

alyuminat va magniy ferrit aralashmalaridan 5-10 mol.% dan olinib,        - 

        sistemasi namunalari tayyorlandi. Shundan so‟ng bu namunalarga 

900-1500 C harorat intervalida termik ishlov berildi.  

Qizdirilgan namunalarning faza tarkibi va fazalar o‟tishi holatlarini 

o‟rganishda analizning rentgenografik va kristallooptik usullaridan 

foydalanildi. Namuna kukunining rentgenogrammasi xona haroratida  ДРОН-

4М-07 difraktometrida suratga olindi. (CuKα- nurlanish, nikel orqali 

filtrlangan, 4 grad/min tezlik bilan skanirlangan). Ichki etalon sifatida 

monokristall kvartsdan foydalanildi. Mikroskopik izlanishlar esa immersion 

usulda МИН-8 qutblanuvchi mikroskopida olib borildi. Namunalar zichligi 

piknometrik usulda 20 C haroratda, toluolda aniqlandi. Sintezlangan 

namunalarning mikroqattiqligi ПМТ-3 qurilmasida tekshirildi. 

Rentgenofaza va mikroskopik analiz ma‟lumotlari shuni ko‟rsatadiki, 

qattiq holatdagi magniy alyuminat va magniy ferrit orasidagi reaksiya 900 C 

haroratdan boshlanadi. Bunda, o‟rganilgan intervallarda kubik strukturali, 

umumiy formulasi                   bo‟lgan qattiq eritmalar hosil bo‟ladi. 

Shuni ta‟kidlash kerakki, bu holatda izovalent izomorf almashinish barchaga 

yaxshi ma‟lum.  

Yuqori temperaturada sintez qilingan magniy alyuminat va magniy ferrit 

namunalarining rentgenografik va mikroskopik analizlari orqali quyidagilar 

aniqlandi:       -         sistemasining subsolidus sohasida kub strukturali 

qattiq eritmalarning uzlukli va yuqori temperaturadagi uzluksiz sohalaridir.  

Olib borilgan tadqiqotlar natijasiga ko`ra qattiq eritmalarning fizik-

kimyoviy xususiyatlari tarkibga bog‟liq holda monoton o‟zgarishlari  rasmda 

ko‟rsatilgan.  

Rasm.                    qattiq eritmasi parametrlarini o‟zgarishi: 

a-kristal panjara, N-nur sindirish ko‟rsatkichi,    -zichlik va H-

mikroqattiqlik. 

Rasmda                    qattiq eritmasining bir qator fizik – kimyoviy 

xossalari (kristall panjara parametrlari, nur sindirish ko‟rsatkichi, rentgen 

zichliklari hamda mikroqattiqlik ko‟rsatkichlari)ning monoton o‟zgarishi 

ko‟rinib turibdi.                 qattiq eritmalari additivlik qoidasiga 

bo‟ysunib, magniy – alyuminiy shpinelidan, magniy – temir shpineliga o‟tishda 

monoton o‟sish bilan xarakterlanadi. Qattiq eritmalarning uzluksiz hosil 

bo‟lishi – sintez qilingan shpinellarning mikroqattiqligini aniqlash orqali ham 

tasdiqlanadi. 

Shunday qilib, yuqori xaroratda MgAl2O4.- MgFe2O4 sistemasining qattiq 

eritmalari о„rganildi. Qattiq eritmalarning uzluksiz (1100oC) va uzlukli 

(1100oC)   qatorlarining hosil bо„lish chegaralari vaularning kub strukturada  

kristallanishlari aniqlandi. Sintez qilingan qattiq eritmalarning asosiy fizikaviy 

- kimyoviy xususiyatlarini tadqiq etish chog„ida, ular xossalarining monoton 

о„zgarishlari aniqlandi.  

